
Xülasə: Məqalədə əsası orta məktəbin qeyr-üzvi kimya kursunda qoyulan “kimyəvi 

reaksiya”ya dair anlayışlar sisteminin onuncu sinifin üzvi kima kursunda   

xüsusiyyətləri öyrənilmiş və  inkişaf etdirilməsinin elmi və metodik əsasları 

işlənib hazırlanmışdır. 

 

Açar sözlər: kimyəvi reaksiya, reaksiyanın mexanizmi,  təsnifat. 

 

Orta məktəbdə kimya fənninin əsas vəzifəsi şagirdlərdə kimyəvi anlayışların 

formalaşmasıdır. Məktəb kimya kursunda kimyəvi anlayışların formalaşması 

şagirdlərdə elmi dünyagörüşünün, möhkəm biliyin  bacarıq və vərdişlərin yaran-

masına xidmət edir. Anlayış - ətraf aləmin cisim və hadisələrinin reallaşdırılması-

nın əsas əlamətlərini ifadə edən mücərrəd təfəkkürün formasıdır. 

Elmi anlayışların öyrənilməsi şagirdlərin əqli inkişafında həlledici rola 

malikır. 

Anlayış dərketmə fəaliyyətinin quruluş komponentidir. Elmi anlayışları 

şagirdlərin mənimsəməsi problemi pedaqoji-psixologiyada və təlim 

nəzəriyyəsində əsas yer tutur. Anlayışlara malik olmadan biliyə malik olmaq 

mümkün deyil. İnkişafetdirici təlimin əsas prinsipi nəzəri biliklərə malik 

olmaqdır. 

Orta məktəbin kimya kursunda “kimyəvi reaksiya”ya dair anlayışlar sistemi 

bir-biri ilə vəhdətdə olan və tədricən  formalaşan komponentlərdən (tərkib his-

sələri) ibarətdir: 

* kimyəvi reaksiyaların əlamətləri, mahiyyəti və mexanizmi; 

* kimyəvi reaksiyaların  başlanması və getməsinin qanunauyğunluqları 

(enerji, sürət, kataliz, kimyəvi tarazlıq). 

* kimyəvi reaksiyaların təsnifatı; 

* kimyıvi reaksiyaların praktik tətbiqi; 

* kimyəvi reaksiyaların tədqiqat metodları; 

* kimyəvi reaksiyanın kəmiyyət xarakteristikası. 

Qeyd olunan anlayışlar sisteminə daxil olan komponemtlərin hər birinə dair 

şa-girdlərin bilikləri  orta məktəbdə X sinifin  üzvi  kimya kursunda mövzular 

üzrə ardıcıl olaraq  inkişaf edir.  Kimyəvi reaksiyaya dair anlayışlar sisteminə 

daxil olan komponentlərin hər biri müəyyən qurluşa  malikdir. Onlar yalnız 

kimyəvi reasiya vasitəsilə bilk almağa deyil, həmçinin reaksiyanln daxili 

mahiyyətinin öyrənil-məsinə də xidmət edir. 

Metodik ədəbiyyatlarda  orta məktəbdə kimya  təlimi prosesində kimyəvi 

anlayışlar sisteminin formalaşmasının ümumi metodik şəraiti verilmışdir. 

Burada onuncu sinifin üzvi kimya kursunda “kimyəvi reaksiya” anlayışının 

formalaşmasının metodik şəraiti verilir: 

1. Üzvi kimya kursunda kimyəvi reaksiyaların yuxarıda veriln 

komponentlərinin daxili qrluşunda şagirdlərə məlum olmayan anlayışlar yaranır. 

Buna görə də yeni anlayşın  formalaşması  üçün lazım olan metodik şərait həmin   

anlayışa  dair kifayət qədər biliyin omasıdır. 

2. Üzvi kimya kursu üçün xarakterk olan reaksiyalara dair anlayışlar  

formalaşarkən  onun  əsas əlamətləri (quruluşu) ardıcıl aşkar olunur və onlar 

arasında əlaqə yaradılır. 

3. Üzvi kimya kursunda kimyəvi anlayışlar  formalaşarkən onların yalnız   

daxili əlaqəsi deyil, həm də qeyri üzvi reaksiyalarla oxşar tərəflər  nəzərə alınır. 

4. Anlayışın əsas əlamətləri onun inkişafını və asan mənimsənilməsini təmin 

etməlidir. Əgər bu əlamətər kifayət etməzsə əlavə məlumatlardan istifadə 

oluna bilər. 

5. Anlayışların mənimsənilməsində  müxtəlif növ əyanilikdən, məsəln, 

kimya eksperimenti, modelləşdirmə, ekran vasitələri və s. istifadə olunması xüsusi 

əhəmiyyət kəsb edir. Bu həm də bəzi mücərrəd, çətin qavranılan anlayışların dərk 

olunmasını təmin edən şəraitdir. 

6. Anlayışların formalaşmasında fənlərarası əlaqələrdən istifadə olunması 

əhə-miyət kəsb edir.. 

Üzvi birləşmlər də qeri-üzvi birləşməər üçün xarakter olan reaksiya 

tiplərində iştirak edirlər. Onların da reasiyada iştirakı elektron qurluşundan asılı 

olur. Belə ki, üzvi birləşmənin reaksiyalarının başlaması və getməsi üçün 

aktivləşmə enerjisinin olması zəruridir. Lakin üzvi reaksiyalar müəyyən əlamətləri 

ilə fərqlənirlər. Məsələn, üzvi kimyada mübadilə reaksiyasında molekuldaxili 

qruplaşma, birləşmə reaksiyasında polimerləşmə və s.  kimi hallar  yaranır ki, 

bunlar qeyri-üzvi birləşmələr üçün xarakterik deyil. 

Üzvi birləşmələrdə oksidləşmə-reduksiya reaksiyaları özünəməxsus 

xüsusuyətə malikdir. Belə ki bu tip reaksiyalarda karbon atomları arasında 

rabitənin sayı (valentlik) dəyişmir, oksidləşmə dərəcəsi isə +4- dən - 4 -ə qədər 

dəyişir.  Bu xüsusiyyət üzvi birləşmələrin müxtəlif növ reaksiyalarda iştirakına və 

sayının çox olmasına şərait yaradır. 

Üzvi kimya kursunda “kimyəvi reaksiya” anlayışı və reaksiyanın mexaniz-

minə dair keyfiyyətcə yeni   material daxildir. Məsələn, İlk dəfə olaraq şagirdlər 

kursun məzmununda əvəzetmə reaksiyasının sərbəst radikal mexanizmi, birləşmə 

reaksiyasının polimerləşmə və reaksiynın ion mexanizmi  haqqında materialla 

qaşılaşırlar. 

Əvəzetmə reaksiyasının sərbəst radikal mexanizmi “Alkanlar” mövzusunda 

alkanların halogenləşməsi, birləşmə reaksiyası “Alkenlər”  və digər mövzularda 

polimrləşmə reaksiyaları halında öyrənilir. Kimyəvi reaksiyanın ion mexanizminə 

dair anlayışlar genişlənir. 

Üzvi kimyanın özünəməxsus məzmunu ilə əlaqəli olaraq “kimyəvi 

rekasiya” anlayışı və reaksiyanın mexanizmi, getməsinin qanunauyğunluqlarına 

dair məlumatlar genişlənir. Məsələn, qeyri-üzvi kimya kursundan kimyəvi 

reaksiyanın sürətinə təsir edən faktorlara yeniləri - rabitə enerjisi, birləşmənin 

elektron və fəza qurluşu əlavə olunur. 

Burada orta məktəbdə onuncu sinifin kimya kursunda “kimyəvi reaksiya”ya 

dair anlayışlar sisteminə daxil olan komponentlərdən birində (kimyəvi 

reaksiyaların təsnifatı)  birləşən anlayışların formalaşması verilir. 

Birləşmə reaksiyası. Üzvi birləşmənin molekulu ilə bəsit və ya mürəkkəb 

maddənin molekulunun  birləşməsi nəticəsində yeni molekul əmələ gəlir. Üzvi 

kimyada birləşmə reaksiyası əsasən doymamış birləşmələr üçün xarakterikdir. 

Doymamış birləşmələrdə birləşmə reaksiyalarının müxtəlif halları mövuddur. 

1. Hidrogenləşmə (hidrogenin birləşməsi). Məsələn: 

CH2 ═ CH2 + H2 → CH3 ─ CH3 

 

Bu reaksiyada doymamış birləşmə (etilen) olsidləşdirici kimi iştirak edir. 

Adətən bu tip birləşmələr reduksiyaedici xassə göstərirlər. 

2. Hidratlaşma reaksiyası. Su molekulunun ikiqat rabitə olan sahəyə 

birləşməsi: 

CH2 ═ CH2 + H ─ OH → CH3 ─ CH2 ─ OH 

 

Hidratlaşma reaksiyası sənayedə spirtlərin, qliserinin, ali karbon turşuları və 

onların duzlarının alınmasında geniş tətbiq olunur. 

3. Hidrogenhalogenidlərin və digər polyar mürəkkəb maddələrin birləşməsi: 

CH3 − C≡ CH + HCl → CH3 − CCl = CH2 + HCl → CH3 − CCl2 − CH3 

 

4. Halogenləşmə (halogenin birləşməsi). Doymamış birləşmələrin keyfiyyət 

reaksiyasıdır. Bu tip reakasiyada əsasən bromlu sudan istifadə lunur. Reaksiya 

nəticəsində brom rəngsizləşir: 

R1 −CH  = CH ─ R2 + Br2 → R1 −CHBr  − CHBr ─ R2 

 

5. Polimerləşmə. Üzvi kimya üçün xarakterikdir. Monomer molekulunun 

ikiqat rabitə sahəsində π-rabitənin qırılması nəticəsində polimer molekulunun 

əmələ gəlməsi zəncirvari reaksiya mexanizmi üzrə gedir. Şagirdlər ilk dəfə olaraq 

poli-merləşmə reaksiyas ilə tanış olurlar və onun mexanizmini öyrənirlər. 

Paçalanma reaksiyası. Üzvi kimyada mürəkkəb üzvi birləşmənin 

parçalanması nəticəsində nisbətən kiçik molekullu mürəkkəb  üzvi birləşmə və ya 

bəsit maddələr əmələ gəlir. Parçalanma reaksiyasının müxtəlif halları mövcuddur. 

1. Dehidrogenləşmə. Hidrogenin katalitik döhər prosesadə 

ayrılması.Doymuş arbohidrogenlər üçün xarakterikdir: 

CH3  − CH3 ↔ CH2 ═ CH2 + H2 

 

2. Dehidratlaşma. Suyun katalizator iştirakı ilə ayrılması: 

CH3 ─ CH2 ─ OH   42SOH
 CH2 ═ CH2 + H2O + H2SO4 

 

3. Piroliz. Üzvi birləşmələrin yüksək temperaturda və ya γ- şüaların 

təsirindən daha sadə doymuş və doymamış birləşmələrə parçalanmasıdır: 

C10H22  ,ot  C4H10 + CH4 + 2C2H4 + C 

 

Şagirdlərə üzvi birləşmələrin piroliz reaksiyasının əhəmiyyətinə dair 

şəlumat verilir. Bu reaksiyalar sənayedə daş kömür qətranlarının quru 

destilləsində və s. geniş tətbiq olunur. 

4. Oksidləşmə-reduksiya reaksiyası. Üzvi birləşmələrdə oksidləşmə-

reduksiya reaksiyası  birləşmələrin  molekuluna hidrogenin, oksigenin və ya başqa 

oksidləşdiricinin birləşməsi ilə əlaqəlidir. Üzvi birləşmənin reduksiyası 

hidrogenin molekulda üçqat rabitədə π- rabitənin qırıldğı  sahəyə birləşməsi ilə 

baş verir.Məsələn: 

R1 −C ≡ C ─ R2 + H2 → R1 −CH   = CH ─ R2 + H2 → R1 −CH2 − CH2 ─ R2 

Alken            Alkan 

 

Üzvi birləşmələrin oksigen və başqa oksidləşdiricilər ilə (məsələn, O3, 

KMnO4 və s.) oksidləşməsi oksigenin molekula birləşməsi ilə müşayiət olunur. 

Oksidləş-diricilər ümumi halda [O] simvolu ilə göstərilir: 

 
alkan               spirt                 aldehid              turşu 

 

Kimya müəllimi bu reaksiya tənlikləri vasitəsi ilə üzvi birləşmələrdə 

kimyəvi reaksiyaların mühüm növü olan oksidləşmə-reduksiya reaksiyasının 

xüsusiyyəti ilə şagirdləri tanış edir və onların üzvi birləşmələr arasıvcuda mövcud 

olan genitik əlaqəyə dair bilikərini inkişaf etdirir. 

Əvəzetmə reaksiyası. Üzvi maddələrdə əvəzetmə reaksiyası özünəməxsus 

əlamətləri ilə fərqlənir. Məsələn, natrium metalının spirtlə əvəzetmə reaksiyası o 

halda mümkundür ki, spirtdə su olmasın: 

2 C2H5OH +2 Na → 2C2H5ONa +H2↑ 

Spirtdə su olduqda natrium birinci növbədə su ilə qaşılıqlı təsirdə olacaq: 

2H2O + 2Na →2NaOH + H2 

Bu reaksiyada əmələ gələn natrium-hidroksid spirt ilə reaksiyaya daxil 

olacaqdır: 

C2H5OH + NaOH → C2H5ONa + H2O 

Bü reaksiya  mahiyyətinə görə mübadilə reaksiyasıdır. 

Üzvi birləşmələrdə əvəzetmə reaksiyalarının çoxu mahiyyətcə mübadilə 

reaksi-yasıdır.  Müəllim metan molekulunun xlorlaşma reaksiyası misalında 

reaksiyanın radikal mexanizmini izah etməklə yanaşı onun əvəzetmə-mübadilə 

xarakterli olmasını da şagirdlərin diqqətinə çatdırır. Aşağıda  metan molekulunda 

hidrogen atomlarının xlor atomları ilə əvəz olunmasında gedən reaksiyalar verilir: 

CH4 + Cl2  hv  CH3Cl + HCl 

CH3Cl + Cl2 → CH2Cl2  + HCl 

CH2Cl2  + Cl2 → CHCl3  + HCl 

CHCl3 + Cl2 → CCl4 + HCl 

Üzvi birləşmələrdə izomerləşmə reaksiyalarını doymuş karbohidrogenlərin 

halogentörəmələri misalında şagirdlərə izah etməklə onlarda  daha mükəmməl 

biliyin yaranmasına nail olmaq mümükündür. Belə ki, şagirdlər ilk dəfə olaraq 

izomer qurluşların yaranma mexanizmini və həmçinin əvəzləyicinin elektromən-

filiyindən asılı olaraq halogentörəmələrdə C−X (X= halogen) rabitəsinin güclü 

polyarlaşması (məsələn, CH3−Br  rabitəsinin polyarlaşma dərəcəsi μ=1,79 D) 

nəticəsində yüksək aktivliyə malik olmalarını öyrənirlər. 

А.Д. Кулиев, А.Э. Годжаева 

Научные и методические основы  развития понятий о химических реакциях у 

учащихся в курсе химии десятого класса 

 

РЕЗЮМЕ 

 

В статье изучены особенности системы понятий “химическая реакция”, 

которые положены в основу курса неорганической химии средней школы и 

разработаны научно-методические основы ее разработки в курсе органической 

химии средней школы десятого класса. 

 

Ключевые слова: химческая реакция, механизм реакции, классификация. 

 

 

 

A.D. Kuliev, A.E. Godzhaeva 

Scientific and methodological foundations for the development of concepts of 

chemical reactions in students in the tenth grade chemistry course 

 

SUMMARY 

 

The article studies the features of the system of concepts "chemical reaction", 

which form the basis of the course of inorganic chemistry in high school and developed 

the scientific and methodological foundations for its development in the course of organic 

chemistry in high school tenth grade. 

 

Key words: chemical reaction, reaction mechanism, classification. 

 


